ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՍՏԱՑՎԱԾ ԱՌԱՋԱՐԿՈՒԹՅՈՒՆՆԵՐԻ

	ՀՀ ֆինանսների նախարարություն
	24․03․2025

	
	01/34-1/6355-2025

	 ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն» որոշման մեջ փոփոխություններ և լրացումներ կատարելու, մեկ անձից գնում կատարելու թույլտվություն տալու և Հայաստանի Հանրապետության ներքին գործերի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
Նախագծով նախատեսվում է ՀՀ 2025թ. պետական բյուջեով նախատեսված ՀՀ կառավարության պահուստային ֆոնդից ՀՀ ներքին գործերի նախարարության «1234» ծախսային ծրագրի «11006․ Անձի անհատական տվյալների, քաղաքացիության և հաշվառման վերաբերյալ տեղեկությունների ստացման, տրամադրման և փոխանակման ծառայությունների մատուցում, ճամփորդական փաստաթղթերում կենսաչափական տեխնոլոգիաների ներդրում, միգրացիոն քաղաքականության մշակում և իրականացում» միջոցառմանն ուղղել 400,000.0 հազար դրամ՝ 400 000 հատ նույնականացման քարտեր ձեռք բերելու նպատակով (1000 դրամ միավոր գնով):
Համաձայն կից ներկայացված հիմնավորման՝ լրացուցիչ նույնականացման քարտերի խմբաքանակի անհրաժեշտությունը պայմանավորված է 2024թ. հաշվետու տարվա համար ՀՀ քաղաքացիների՝ միասնական համակարգի միջոցով եկամուտների տարեկան հաշվարկ-հայտարարագրերի ներկայացման հանգամանքով, որն իրականացվում է նույնականացման քարտերի միջոցով:
Հաշվի առնելով, որ ՀՀ քաղաքացիների միասնական համակարգի միջոցով եկամուտների տարեկան հաշվարկ-հայտարարագրերի ներկայացման վերաբերյալ օրենսդրական պահանջն ընդունվել է 23.12.2022թ. «Հայաստանի Հանրապետության հարկային օրենսգրքում փոփոխություններ և լրացումներ կատարելու մասին» ՀՕ- 593-Ն օրենքով՝ առաջարկում ենք հիմնավորման մեջ պարզաբանել նշված ծախսը չբյուջետավորելու պատճառները: 











Ինչ վերաբերում է 2025 թվականի պետական բյուջեով նախատեսված ՀՀ կառավարության պահուստային ֆոնդի հաշվին Նախագծի ֆինանսավորմանը, ապա հաշվի առնելով մակրոտնտեսական ռիսկերը և դրանց դիմակայելու համար սահմանափակ հարկաբյուջետային հնարավորությունները՝ առաջարկում ենք ՀՀ կառավարության պահուստային ֆոնդը ներկա փուլում չդիտարկվել նշված ծախսերի ֆինանսավորման աղբյուր և Նախագծով առաջարկվող ծախսերի, ՀՀ կառավարության կողմից առաջնահերթ և հրատապ համարվելու պարագայում, ֆինանսավորման աղբյուր դիտարկել 2025 թվականի պետական բյուջեով ՀՀ ներքին գործերի նախարարությանը հատկացված ընդհանուր միջոցները:
Անդրադառնալով Նախագծի տեքստային մասին՝ հայտնում ենք հետևյալը.
	Նախագծի 2-րդ կետով առաջարկվում է թույլատրել ՀՀ ներքին գործերի նախարարությանն իրականացնել մեկ անձից գնում «Գնումների մասին» օրենքի 23-րդ հոդվածի 1-ին մասի 2-րդ կետի հիման վրա՝ չկիրառելով ՀՀ կառավարության 04.05.2017թ. N 526-Ն որոշմամբ հաստատված կարգի 21-րդ կետի 1-ին ենթակետի «դ» պարբերության երկրորդ նախադասության և ՀՀ կառավարության 06.04.2017թ. N 386-Ն որոշման 2-րդ կետի 1-ին ենթակետի պահանջները:
Այս կապակցությամբ հայտնում ենք, որ վերոնշյալ կարգի 21-րդ կետի 1-ին ենթակետի դ պարբերության համաձայն՝ հրատապության հիմքով պայմանավորված մեկ անձից գնումների կատարման վերաբերյալ որոշումը կայացնում է պատվիրատուի ղեկավարը՝ առանց ՀՀ կառավարության կողմից նման համաձայնություն ստանալու հանգամանքի, ներառյալ ընթացակարգն էլեկտրոնային համակարգի միջոցով կազմակերպելու կամ գնման առարկան կոնկրետ մասնակցից ձեռք բերելու որոշումը:
Նշվածով պայմանավորված՝ առաջարկում ենք որպես ավելորդ դրույթ հանել նախագծի 2-րդ կետը:
	




















Ընդունվել է ի գիտություն։
ՀՀ քաղաքացիների միասնական համակարգի միջոցով եկամուտների տարեկան հաշվարկ-հայտարարագրերի ներկայացման վերաբերյալ օրենսդրական պահանջն ընդունվել է 23.12.2022թ., սակայն 2025թ․ համար հայտարարագիր ներկայացնելու ենթակա տվյալ շահառուների խմբի թվաքանակը ՀՀ Պետական եկամուտների կոմիտեի կողմից Միգրացիայի և քաղաքացիության ծառայությանն է ներկայացվել 2025 թվականի հունվարի 22-ին, ըստ այդմ թվաքանակի բացակայությամբ պայմանավորված՝ ՀՀ ներքին գործերի նախարարության 2025-2027թթ․ միջնաժամկետ ծախսային ծրագրում և 2025թ․ բյուջետային հայտում ֆինանսական միջոցներ հնարավոր չի եղել կանխատեսել (բյուջետային գործընթացը սկսելու ՀՀ վարչապետի 24.01.2024 թվականի N 71-Ա որոշմամբ հաստատված ժամանակացույցի համաձայն ՀՀ ներքին գործերի նախարարության 2025-2027 թթ․ ՄԺԾԾ և 2025 թվականի բյուջետային հայտը ներկայացվել է 07.03.2024 թվականին) ։


Ընդունվել է ի գիտություն։
Հաշվի առնելով համակարգում շարունակական իրականացվող բարեփոխումները, ՀՀ ներքին գործերի նախարարությանը հատկացված բյուջետային միջոցների շրջանակում հնարավոր չէ իրականացնել ներքին հոդվածային վերաբաշխումներ,  քանի որ միջոցներն ամրագրված են պայմանագրերով և ազատ միջոցներ առկա չեն։




Ընդունվել է։



          ՀՀ ներքին գործերի նախարարություն
